
›› HERRIARTEKOAN BESTE HIRUEN TXANDA
Alegiak, Amezketak eta Bidegoianek gaur jokatuko dituzte euren kanporaketen joaneko partidak › 3

HASI DIRA JADA
BIODIBERTSITATEARI
ESKAINITAKO EGUNAK
TOLOSA Koldobika Jauregik eman zion hasiera atzo Naturaldiari;
‘Biodibertsitatea atarian’ erakusketa ere inauguratu zuten Zerkausian  2

Koldobika Jauregik Naturaldiko kartel erraldoia Kultur Etxetik zintzilikatzearekin batera hasi dira jardunaldiak. I. TERRADILLOS

18 udalek egin dute kanpainan parte hartzeko deia. HITZA

Errenta aitorpena
euskaraz egiteko
gonbita egin dute 
EUSKARA Tolosaldeko 18 udalek egin dute deia;
iaz eskualdeko %12ak hautatu zuen aukera hau 6

Larunbata
2010-04-17

VIII. URTEA 1.977. ZENBAKIA
ESKUALDEKO EGUNKARIA

Voith-Gorostidiko eraikigarritasuna
legearen aurkakoa dela dio justiziak
TOLOSA Ezker Abertzaleak jarritako helegitea ontzat
eman du Euskadiko Auzitegi Nagusiak 

ARAU SUBSIDIARIOA Udalak aurkeztutako eta Foru
Aldundiak onartutako aldaketak baliogabetu ditu epaiak 5

ANDER GOIKOETXEA ETA AITOR ALUSTIZA ASKAPENAKO KIDEAK

«Bidaia egin ondoren
harremanak urte guztian
mantendu behar dira»
INTERNAZIONALISMOA Brigadisten garaia iritsi
da; izena emateko azken eguna hilaren 20a da 7



LANA
] Ileapaintzailea. Ibarrako ilea-
paindegi batek laguntzailea behar
du.metxa2@yahoo.es. 609 79 27
87. 

SALGAI
]Lokala. Iruran lokala salgai. Las-
kibar bailaran, N-1 ondoan. 118 m2.
78.000 euro. Deitu 645 72 19 47
zenbakira.

Iragarki laburrak

Koldobika Jauregi berak eginiko kartelari azken ukituak ematen, zintzilik jarri aurretik. I.T.

Gure aberastasuna erakusgai
Natura ›› Biodibertsitatea
ardatz duelarik, atzo hasi
zen Naturaldia; gaur, 
Nisa Goibururen
erakusketa irekiko dute.

IÑIGO TERRADILLOS

Aurtengo Naturaldiak zabaldu
ditu ateak. Era berezian zabaldu
ere, izan ere, Koldobika Jauregik
Naturaldiko kartel erraldoia Kul-
tur Etxean zintzilik jartzearekin
eman zioten atzo hasiera ofizialki
aurtengo jardunaldiei.

Irekiera egunak gehiagorako
ere eman zuen. Eskulturgile alki-
zarrak diseinaturiko kartela ikus-
gai jarri ostean Zerkausian dagoen
Biodibertsitatea atarian erakuske-
ta inauguratzeko txanda izan zen.
Markel Olano Gipuzkoako Dipu-
tatu Nagusiak eta Jokin Bildarratz
Tolosako alkateak hartu zuten
parte ekitaldi honetan, gure ingu-
ruan dugun aberastasuna nabar-
menduz eta hori zaintzearen ar-
dura gizarte osoarena dela  azpi-
marratuz. Erakusketa tamaina
handiko hainbat argazkiz osaturik
dago, eta «Gipuzkoako faunaren
eta floraren aberastasunaren ere-
du» izan nahi du. 

Lehendabiziko eguna osatzeko

Daniel Paulyk gidaturiko hitzaldia
izan zen Kultur Etxean. Arrantza
eta itsasoko biodibertsitateaz jar-
dun zuen; bere ustez, «tamaina
handiko arrantzak arrainen desa-
gerketara eramango gaitu».

Gaur, Goibururen erakusketa
Naturaldia Bizi Bizia jardunaldiek
jarraipena izango dute aste osoan
zehar. Hala, gaur nabarmentze-
koa da Nisa Goibururen Natura
Gara erakusketaren inaugurazioa,
Aranburu jauregian. Artista tolo-
sarrak Naturaldirako bereziki
prestaturiko arte erakusketa da,

eta gaurko ekitaldian, 19:30etik au-
rrera, performance bat egingo
dute Joaquin Araujoren partaide-
tzarekin. Idazle eta naturazaleak
ekitaldi honetarako bereziki ida-
tzitako poema eta haykuak errezi-
tatuko ditu. Joxan Goikoetxea
musikariak eta Inma Goiburu so-
pranoak ere hartuko dute parte.

Datorren asteari begira, astele-
henean, asteartean eta asteazke-
nean hitzaldiak izango dira biodi-
bertsitateaz hainbat adituren par-
te-hartzearekin, eta ostegunean
Flysch, haitzen hitza ikus-entzu-
nezkoa izango da, Leidor aretoan.

Laugarren kanpalekutik gailurrera bidean dira.RTVE ‘AL FILO DE LO IMPOSIBLE’

13. zortzimilakoa 
lortu dezake gaur,
Edurne Pasabanek
Mendia ›› Gauerdian ekin
diote gailurrerako bideari;
azken mila metroak
geratzen zaizkio tolosarrari
Annapurna gainditzeko.

ERREDAKZIOA

Edurne Pasaban eta bere espedi-
ziokideak, hau da, Asier Izagirre,
Alex Chicon eta Nacho Orviz lau-
garren kanpalekuan aurkitzen
dira, 7.200 metrora. Annapurna
igotzeko azken metroak geratzen
zaizkie, beraz, eta horiek gaur egi-
teko asmoa dute. Hain zuzen ere,
04:00ak inguruan (Euskal He-
rrian 00:00ak direnean) abiatuko
dira gailurrerantz.

Hainbat zailtasun gainditu be-
har izan zituzten atzo, laugarren
kanpalekura iristeko. Horietako

bat pitzadura bateko horma. Bi
ordu eta 200 metro luzerako soka
behar izan zuen Asier Izagirre to-
losarrak eskalatzeko. Behin hor-
ma igota, soka pasa ahal izan zien
gainerakoei. Laugarren kanpale-
kurako bidean aurrera zihoazela
gisa bereko beste zailtasun bate-
kin, malkar zail batekin, ere egin
zuten topo. Kasu  horretan, beste
150 metro soka behar izan zuten,
eta ordu eta erdi inguru. 

Horrekin guztiarekin, aurreiku-
sitako denbora baino gehiago be-
har izan dute, eta beraz, laugarren
kanpalekua pentsatutakoa baino
200 metro beherago jarri dute.
Ondorioz, gaur 200 metro gehiago
igo beharko dute. Bi ordu gehitu
beharko dizkiote igoerari, izan ere,
altuera horietan, 100 metro go-
rantz egiteko ordubete behar iza-
ten dute gutxi gorabehera.

Karlos Ormazabal, Jokin Bildarratz, Shole Martin eta Markel Olano,
Biodibertsitatea atarian erakusketan, Olanok ateratako argazkia ikusten. I.T.

Jendearen aurrean hitz
egiten ikasteko tailerra
ERREDAKZIOA

Tolosako Barrearen eskolak anto-
latuta jendearen aurrean ondo hitz
egiten ikasteko ikastaroa izango da
datorren larunbatean, hilaren
24ean. Oinarrizko ikastaroa eta
aurreratua emango dituzte egun
bakarrean, guztira 8 ordu eta erdi
iraungo duelarik. 09:30etik

14:00etara eta 16:00etatik
20:00etara izango da. Izena 943 11
86 69 edota 688 80 08 00 zenbakie-
tan eman ahalko da.

Barrearen eskolakoek diote ge-
roz eta garrantzitsuagoa dela jen-
dearen aurrean solasaldiak ema-
tea, eta «hori ondo egitea guztion
eskura dago».

@ Facebook. TOLOSALDEKO ETA

LEITZALDEKO HITZAk Facebo-
ok sare sozialean ere dagoeneko
badu bere ataria. Eskualdeko
egunkariaren laguna eginez gero,
zuzenean jaso ahal izango dituzu
zure herriko azken albiste guztiak.
Gero eta lagun gehiago atxikitu
dira, eta jada beste modu batera
jasotzen dute informazioa lagun
horiek. Bestalde, egunkariaren
webgunera,tolosaldekohitza.info-
ra,  lotura zuzena du eta honen bi-
tartez ere heldu zaitezke. Sartu
gure sare sozialean:

www.tolosaldekohitza.info



Alegiako pilotariak: goian, ezkerretik hasita, Ormazabal, Iñaki Artola eta Renobales; behean, ezkerretik hasita, Murua,
Zabala eta Mikel Artola.HITZA

Alegia, Amezketa eta Bidegoian
ariko dira gaur Herriartekoan
Pilota ›› Alegiarrek eta
amezketarrek etxean
jokatuko dute
kanporaketaren
joanekoa eta
Bidegoianek
Oiartzunen izango du
norgehiagoka.

IMANOL GARCIA

Eskualdeko beste hiru herrien
txanda izango da gaur Herriarteko
Txapelketan. Alegiak Usurbilen
aurka jokatuko du, etxean,
21:30ean. Amezketak 18:00etan
jokatuko du, etxean, Zestoaren
aurka. Bidegoianek Oiartzunen
izango du partida, 18:30ean. Aste-
buru honetan kanporaketaren joa-
nekoak izango dira eta datorren
asteburuan izango dira itzulikoak.

Alegia. Kadete mailan Iñigo Or-
mazabal eta Adur Murua ariko
dira, jubeniletan Iñaki Artola eta
Beñat Zabala, eta nagusietan
Ugaitz Renobales eta Mikel Artola.

Jose Luis Zabala taldeko ardu-
radunak kadete mailako aurkariak
ez ditu ezagutzen. «Jubeniletan
badute maila handia duena, San-
txo, aurrelaria. Nagusietan ere ez
dakigu zein aterako diren, baina
maila apalean ibili dira azken urte-
etan. Kanporaketa nahiko borro-
katua izango da». Hiru partidak
irabaztera joango dira eta Zabalak
uste du bi irabaziko dituztela. 

40 urte inguru badira, Zabalak
dituen datuen arabera,  Alegiak ez
zuela parte hartzen Herriarteko
Txapelketan. Urte berezia da, be-
raz, aurtengoa. «Azkeneko hiru
urteetan asmoa bagenuen, baina
taldea osatzeko ez zen hain erraza,
pilota eskola sortu genuela zortzi
urte pasatu dira-eta», dio Zabalak.
«Pilotariak, eta gu ere bai, ilusio
handiarekin gaude».

Frontoira jendea joatea espero
dute. «Herrian ilusioa piztu dela
ikusten dugu. Pilotari nahiko onak
ditugu», gaineratzen du taldeko
arduradunak. Partidak 21:30ean
hasiko dira, beste ekitaldi batzuk
daudelako herrian eta horregatik
afalosteko garairako utzi dute He-
rriartekoa.

Amezketa. Kadete mailan Jokin
Altuna eta Julen Otamendi ariko
dira, jubeniletan Joseba Gallurral-
de eta Beñat Goitia, eta nagusietan
Haritz eta Juan Antonio Artola.

Xalton Zabala taldeko ardura-
dunak ez ditu ezagutzen Zestoako
pilotariak eta hori «seinale ona»
dela dio. Kadete mailan Jokin Al-
tuna nabarmendu du, «infantila
izan arren asko jokatzen du eta be-

rarekin partida aurrera aterako
dugula uste dugu».

Zabalak bi nagusien parte-har-
tzea nabarmentzen du ere: «Be-
raiek ez balira aterako ez zen talde-
rik izango. Datorren urterako tal-
de berdina izango dugu, kadeteak
eta jubenilak urtez ez direlako al-
datuko. Beraz, esperientzia ondo
etorriko zaie datorren urterako.
Eta Beloki ordurako ere berresku-
ratuko dugu nagusien mailan». 

Aurtengo Txapelketan «aukera
handirik» ez dutela dio Zabalak.
«Datorren urtean polikiago ibiliko
garen esperantza dugu ». Zestoari
bi maila gazteenetan irabaztea es-
pero du taldeko arduradunak.
«Baina gero Hernani izango genu-
ke hurrengo kanporaketan eta ez
dut uste horiei partidarik irabaztea
izango dugunik. Aurten ez, dato-
rren urtean ikusiko dugu».

Amezketa herri txikia da eta
beste herrietan gertatzen den be-
zala, zailena nagusien mailako bi-
kotea osatzea da. «Lehen afiziona-
tu mailan hogei urtetik gorakoak
gehiago ibiltzen ziren. Orain zaila-
goa da horrelakorik ikustea», ze-
hazten du Zabalak. «Ikusten ditu-
zu lehenagotik ibili zirenak ere be-
rriro jokatzen dutela eta xarma
horrek ematen dio. Artola 1995an
munduko txapelduna izan zen.
1998an pilota utzi zuen eta orain
berriro herriarengatik partidak jo-
katzea... Gazteek baloratu beha-
rreko gauza da eta gure herriko
gazteek hori baloratzen dute».

Bidegoian. Kadete mailan Aritz
Zelaia eta Egoitz Aburuza ariko
dira, jubeniletan Andoni Egiguren
eta Auxkin Galarraga, eta nagusie-
tan Joseba Senperena eta Koldo
Galarraga. 

Luis Galarraga taldeko ardura-
dunak dioenez, kadete mailan
Oiartzunek Euskadiko txapeldu-
nak ditu eta «hor garbi dago be-
raien alde izango dela». Jubenile-
tan «partida zaila» dute ere. «Au-
kera garbiena irabazteko nagusien
mailan ikusten dut. Orokorrean
nahiko zaila dugu kanporaketa
gainditzea», dio Galarragak. 

Arduradunak gaineratzen due-
nez, «gu kanporaketa jokatzera jo-
ango gara . Uste dut meritua badu-
gula herri txikia izanik taldea osa-
tzean». Laugarren urtea da parte
hartzen duela Bidegoianek He-
rriarteko Txapelketan. «Bai gu bai
Albiztur bezalako herriek parte-
hartzea meritu ikaragarria da.
Normalki gurea baino biztanle
gehiago dituen herrien aurka joka-
tu behar dugu».

Aurrera begira ere, atzetik dato-
zen mutikoekin, parte-hartzea
bermatuta dutela dio Galarragak.
«Etorkizuna ez bada lantzen zaila
da. Herri txikietan zenbat haur
jaiotzen diren izaten da arazoa. Eta
gero haur horiek koxkortzean zein
kiroletan aritzen diren». Orain,
behintzat, mutiko mordoxka dago
pilotan eta beste urte batzuetan
parte hartzea bermatuta dute.
«Nagusiagoak pilotan aritzeak
ikaragarri laguntzen du afizioa
sortzen», dio Galarragak.

Amezketako taldea: goian, ezkerretik hasita: Xalton Zabala arduraduna, Haritz, Artola eta Goitia. Behean, ezkerretik
hasita, Altuna, Otamendi eta Gallurralde. I. GARCIA

Bidegoiango taldea: goian, ezkerretik hasita, Egiguren, Senperena, Auxkin Galarraga eta Kepa Zinkunegi (ordezkoa);
behean, ezkerretik, Josu Urdanpileta (ordezkoa), Asier Iraola (ordezkoa), Zelaia, Aburuza eta Koldo Galarraga. I. GARCIA

II. Ñañarri Rallyan parte hartu zuen autoetako bat.NEREA URBIZU

III. Ñañarri Rallysprinta norabidea
aldatuta, Amezketatik Alegiara 
Irura ›› Hilaren 24ean
izango da eta Irurako
Ikastolak, Hondarrabiko
Sardara motor
elkartearekin antolatu du.

ENERITZ MAIZ

Hirugarren urtez jarraian, Irurako
Ikastolak, III. Ñañarri Rallyes-
printa antolatu du. Guztia, Honda-
rribiko Sardara motor elkarteare-
kin elkarlanean egin du . Bi urteren
ondoren, norabidea aldatu diote.
Amezketatik abiatuko den rallys-
print honek, Abaltzisketatik eta
Orendaindik pasatu ondoren, Ale-
gian izango du helmuga.

Hiru urte besterik ez baditu ere,
Euskadiko Rallysprinten egute-
gian puntuagarria izango da rally
hau. Gainera, Ñañarri Rallyesprin-
ta Euskadiko Txapelketako Rall-
yesprintik onena eta estatuko one-
netarikoa kontsideratua dago: an-
tolatzaileek segurtasunean egiten
duten lan onagatik, gisa honetako
ekintza bat egiteko lur-eremu oso
aproposa delako eta ikusleak ko-
katzeko toki seguru asko daudela-
ko.

Lasterketa eguneko ordutegia
Larunbat goizean autoak  Alegiako
industria guneko aparkalekuetara
joango dira. Bertan, atoiak utzi, eta
autoak prestatuko dituzte.
09:30etik 12:00etara Alegiako in-
dustrigune berrian, egiaztatze ad-
ministratiboak eta teknikoak egin-
go dira. 14:00etan errepidea moz-
tuko da eta 15:00etan puntuan

lasterketari hasiera emango zaio.
Gainerakoak minutuko tarteare-
kin, abiatuko dira. Guztira 10 kilo-
metro eta 350 metro inguruko ibil-
bidea da.  

Iñigo Iñurrita, antolatzaileetako
batek hauxe azaldu digu norabide
aldaketaren inguruan: «Abaltzis-
keta herri sarreran sakangune bat
dago eta autoarekin abiada han-
dian sartzen ziren eta jarraian
bihurgune estua zuten. Arrisku
puntu hori zela eta norabidea alda-
tzea erabaki genuen». Antolaketa
lanak direla eta bidea behin baino
gehiagotan egin behar izan dute
eta «uste dut orain, ibilbidea polita-
goa dela. Orendaindik Alegiarako
jaitsiera ikusgarria eta azkarra
izango da» azpimarratu du. 

Gidariei dagokionean, izen
ematea astelehenean itxiko dute,
«aurreko urteetan beti azken mo-

mentuan eman izan dute izena.
Momentuz 24 inguru daude»
azaldu du Iñurritak. Hala ere, iaz
gehiegi zirela eta, aurten muga bat
jarri dute eta 70 pilotu  inguru izan-
go dira. 

Segurtasuna eta garbitasuna
Rallyesprintaren antolatzaileek bi
alor hauetan, ahalegin berezia egi-
ten dute eta aurtengoan ere horre-
la izango da. Bertaratzen diren
ikusleei ere gauza bera egiteko es-
katzen zaie. Segurtasuna dela eta,
probara joango diren ikusleei, an-
tolakuntza-taldeak emandako
aginduei jarraitzeko eskatzen zaie.

Autoak modu egokian utzi behar-
ko dira eta proba ikusteko toki se-
guruetan kokatu beharko da. 

Ibilbideko hainbat gunetan za-
karrontziak jarriko dituzte. Behin
proba bukatutakoan, ibilbidearen
inguruak garbi uzten ahalegindu-
ko dira. «Txukun ibili eta rallyes-
printaz gozatu» biak egin daitez-
keela diote antolatzaileek. 

Amezketako Udalaren oharrak
III. Ñañarri Rallyesprintak irteera
Amezketan izango duela eta,  Uda-
lak ere, bere herritarrei ohar ba-
tzuk luzatu nahi dizkie. Amezke-
tatik Alegiarako eta Amezketatik

Abaltzisketarako errepideak,
14:00etatik 19:00ak aldera bitarte,
ibilgailu guztientzat moztu egingo
dituzte. Ondorioz, ordu tarte ho-
rretan, ibilgailurik ezingo da erabi-
li. 

Bestalde, errepidearen erreko-
nozimendu saioak 09:00etatik
17:00ak bitartean,  gaur, bihar eta
proba bezperan, hilak 23, egingo
direla gogorarazi nahi dute. Erre-
konozimendu probak ibilgailu
normalarekin egiten dira (ez las-
terketako autoekin) eta legez eza-
rrita dagoen abiadura gainditu
gabe. 

Egunean bertan,  sarrera sal-
mentari goizeko 09:00etan ekingo
zaio. Horregatik, 09:00etatik
14:00etara, autoa edo bestelako
ibilgailuak ahalik eta gutxien mu-
gitzea eskatzen da. Egun horretan,
Udalak, antolatzaileen gomendio-
ak errespetatzea eskatzen du. Bu-
katzeko, larrialdiren bat izanez
gero, 112 larrialdietarako zenbaki-
ra deitu beharko da.

Lopetegiren lana eskertu dute 
IRURA ]Atzo eman zioten hasiera, lehenengo Kirol As-
teari. Iruran egonik nola ez Xarea izan zen kirol izarra.
Hasiera gaztetxoen arteko partidarekin eman zi-
tzaion. Ondoren, elite mailakoen txanda izan zen. Par-
tida hasi aurretik, herriko seme den Joxi Lopetegi pilo-
tariak, irurarrengandik esker ona jaso zuen. Azken al-
diko bere lorpenengatik eta baita, herrian Xarean egin
duen lanagatik. Bukatzeko, Emakumea Pilotari Txa-

pelketako partida izan zen. Gaur jarraipena izango du
eta arratsaldean nahi duen orok cicling-ean parte har-
tzeko aukera izango du. Horrez gain, xibakoak herri-
jokoekin izango dira eta futbito partida ere izango da.
Aurrenekoz, igandean Irurako 1. Krosa egingo dute.
2.500 metro ditu ibilbideak. Benjamin eta alebinek
herena egingo dute, infantilek erdia, kadeteek itzuli
bat eta helduek bi. Parte-hartzea doan izango da. E. MAIZ

›› RALLYESPRINTA

Hilak 24, larunbata
] Ibilbidea.Amezketan irteera,
Abaltzisketa, Orendain eta helmu-
ga Alegian izango du.
]Luzera.10 kilometro eta 350
metro inguru.
]Parte-hartzaileak.70 pilotu in-
guru izango dira.
]Maila.Euskadiko Txapelketako
onena eta Estatu mailako onene-
tarikoa da. 
]Antolatzaileak. Irurako Ikastola
eta Hondarrabiko Sardara Motor
elkartea, elkarlanean.



Gorostidi lantegi zaharra bota zuteneko irudia.J. SAIZAR

Euskadiko Auzitegi Nagusiak ezker abertzaleari
eman dio arrazoia Voith-Gorostidi auzian
Tolosa ›› Epaiak dioenez
Voith-Gorostidi eremuan
aurreikusitako
eraikigarritasuna legez
kontrakoa da. 

ERREDAKZIOA

Euskadiko Justizi Auzitegi Nagu-
siak Tolosako ezker abertzaleak
Voith-Gorostidiko eremuko erai-
kigarritasunaren harira 2007an ja-
rritako helegitea onartu du.

Ezker abertzaleak Tolosako
Udala zein Gipuzkoako Foru Al-
dundia salatu zituen Gipuzkoako
Foru Aldundiak 2007ko urtarrila-
ren 30ean onartutako akordioa 
inpugnatuz. Akordioa honen ara-
bera, Tolosako Udalak aurkeztu-
tako I. 4 (Voith-Gorostidi), RE. 2.
(Miserikordia zaharra), RE. 6. (Ar-
kaute) eta R.1. (Uzturre kalea) ere-
muei dagokien arau subsidiarioen

moldaketa zehatzak onartu zituen
behin betikoz Foru Aldundiak eta
epaiak onarpen hau baliogabetu
du. 

Ezker abertzaleak salaketan ar-
gitu zuenez, Voith-Gorostidiko
eremuak ez du 2/2006 legearen
77. artikulua betetzen, hau da, lege-

ak onartzen duena baino eraikiga-
rritasun handiagoa du. Zehazki,
Voith-Gorostidiko eraikigarrita-
suna 3,6 m2koa da, eta legeak 2,3
m2koa izan behar duela dio. 

«Eraikigarritasunaren behera-
pen oso garrantzitsua egin behar
da, honek ekipamenduen, finan-

tza eta ekonomia azterketa... be-
rraztertzea behartuko du», argi-
tzen du epaiak. 

Gipuzkoako Foru Aldundiko
txostena
2007an inpugnatu zuen ezker
abertzaleak proiektua Gipuzkoa-

ko Foru Aldundiko teknikari baten
txostenean oinarrituta. 

Agiri honen arabera, eraikiga-
rritasun neurriak gainditzen dira,
«gaur egungo erabilera intentsita-
teko neurriak ez beteaz». 

Jokin Azkue Hirigintza zinego-
tziak hala ere, proiektua «erabat le-
gezkoa» zela esan zuen orduan.
«Gaur egungo Lurzoruaren Lege-
ak aurreikusten du, Euskal Auto-
nomi Erkidegoak, oro har lurzoru
zelai gutxi duenez, ahalik eta erai-
kigarritasun handiena ematea.
Hala, Voith-Gorostidi eremuko
dentsitatea garrantzitsua da, baina
premiak ere nabarmenak dira eta
legearen baitan egin da. Dena den,
zalantzarik gabe, inguruarekiko
oreka mantenduko da», argitu
zuen. 

Demandatuek helegitea sartze-
ko aukera dute oraindik Auzitegi
Gorenean, epaia jaso eta 10 egunen
buruan. 

Txelo Romeori gauzak
argitze aldera

Ibarran, gaia edozein dela ere, beti
gauza beretsuak gertatzen dira.
Udalean, inorekin kontrastatu
gabe, iruditzen zaizkizuen edo ko-
meni zaizkizuen erabakiak har-
tzen dituzue. Ondoren, erabaki
horien eragina jasan behar duten
inplikatuak, edo herritarrak oro
har, gure iritzi, kexa edo ezinegona
agertzen dugunean, prentsan
agertzen zara dirudienez harrituta
eta egoera ulertu ezinik. Motiborik
gabeko kritikak egiteko herriko 24
eragile ezberdin elkartzea, epaite-
gietan salaketa eta guzti jartzea, ez
dirudi ohikoa denik ez Ibarran
ezta inguruko herrietan ere. 

Zein da egoera ikusirik egiten
duzun erreflexio nagusia? Akaso
Ibarran kexatzea «herri kirola»
dela? 

HITZAn zuk esandakoak ez
dute ondorio sakonagoetarako oi-
narririk ematen. Eta zure ulertezi-
na azaldu nahirik orain erdi egi
orain gezurra barra-barra bota-
tzen duzu.

Txoznekin batera beste hainbat
ekimen arautzen ditu Ikuskizun
publikoen udal ordenantzak. Duela
ia 10 urte onartu zen Ibarrako
Udalean eta beti bete dute txoz-
nek. Beraz, eta txoznei dagokie-
nez, gezurra da espazio publikoa
arautu beharra dagoela.

Honetara iritsita, arautegi hau
betetzeari dagokionez, urteetan
eman den adibide bat aipatu nahi
genuke. Txoznetan edozer janari
jartzeko eta edariak soilik banatze-
ko ere, beti pasa dugu Eusko Jaur-

laritzako osasun ikuskaritza, Uda-
letik beti hala eskatuta. Herrian ur-
tean zehar janariak erabiltzen di-
ren beste hainbat jarduera publi-
kotan ikuskaritza pasatzeko
eskaririk ez da izan sekula Udale-
tik. Nork eskaintzen duenaren
arabera ezberdina al da elikagai
batek eragin dezakeen osasun
arriskua?

Kopuruari dagokionez, beti 5
txozna jarri dira, azken 2 urteetako
abuztuko jaietan izan ezik. Aurre-
ko urteko jai bezperetan hitzez zu-
rekin adostu genuen, ordukoa ho-
rrela pasako zela (jada txozna
montatua zegoen) eta kopurua he-
mendik aurrera 5era mugatuko
zela. Idatzi eta sinatu ez genuenez
erraza egingo zaizu hau gezurta-
tzea. Geroztik ikusi dugu plenoe-
tan gauza bat esan eta plenoko ak-
tetan kontrakoa agertzeko gai za-
retela. 

Erdi egi eta gezurrak hain arin
dabilzkizue, akta ofizialetara ere
salto egiten dutela. HITZAk
2009ko abenduaren 16ean argita-
ratutako berria eta egun bereko
plenoaren akta konparatu besterik
ez dago.

Espazio publikoa erabiltzeaga-
tik berriz, ordaintzea logikoa dela
diozu. Baina onartu duzuen arau-
tegiak dionez, soilik irabazi nahiak
dituzten pertsona eta taldeei dago-
kie ordaindu beharra. Edo ez duzu
arautegia irakurri edo herriko el-
karteen helburua etekin ekonomi-
koak direlakoan zaudete.

Dirulaguntzen arautegia ikusi-
rik, garbi dago zuentzat herriko gi-
zarte mugimendu eta elkarteen
helburua irabazi ekonomikoak di-

rela. Dirulaguntzetarako eskatzen
dituzuen datu eta baldintzak ikusi-
rik, urtean izugarrizko diru kopu-
rua mugitzen dugun enpresa edo
bankuak dirudigu. Kultur, sozial,
kirol, sindikal edo politiko (ez insti-
tuzional) mailako edozein elkarte-
tan aritu den edonork badaki zein
den taldeen egoera ekonomikoa.
Noski, herri lanetan soilik kargu
(eta dirusari) instituzionalak ditu-
zuenean aritzen zaretenoi zaila
egiten zaizue hau ikustea.

Asko luza gintezke baino luzee-
gi ari gara dagoeneko. Amaitzeko,
ideia bat azpimarratu. Herri txiki
batean hain ezberdinak diren 24
eragilek, Udalean saiatu ondoren ,
epaitegietara eta kalera elkarturik
jotzeak, zer pentsatua eman be-
harko lioke burua ilea orrazteaz
gain gehiagotarako erabiltzen
duen edonori. 
Attor Garmendia eta Olatz
Eizagirre. Ibarrako 24 eragilek
gaurko antolatu duten ekimeneko
partaideak.

GGutunak

KKirol jarduerak Tolosan
Gaur eta bihar
Areto futbola
]Usabalgo goiko kantxan, Nazio-
nal 1.B mailan, gaur 10:00etan:
Laskorain-Orioko.
]Usabalgo goiko kantxan, jubeni-
lak, bihar 10:00etan: Laskorain-
Astigarraga.
]Usabalgo beheko kantxan, 1. mai-
lan, gaur 17:30ean: Tolargi-Azpei-
tia.

Eskubaloia
]Usabalgo beheko kantxan, infan-
tilak, gaur 12:00etan: Tolosa - Za-
rautz.
]Usabalgo goiko kantxa, senio-
rrak, bihar 12:00etan: Tolosa-Or-
dizia.

Futbola
]Usabalgo futbol zelaian, infantil
txikiak, gaur 09:00etan: Tolosa-
Hondarribia.
]Usabalgo futbol zelaian, kadete 1.
maila, gaur 10:30ean: Tolosa CF -
Behobia.
]Usabalgo futbol zelaian, kadete-

ak ohorezko mailan, gaur 12:15ean:
Tolosa CF-Lazkao.
]Usabalgo futbol zelaian, prefe-
rentea, gaur 15:30ean: Tolosa CF-
Amara Berri. 
]Usabalgo futbol zelaian, erregio-
nal 1. maila, gaur 17:30ean: Ama-
roz-Gazteak.
]Usabalgo futbol zelaian, alebinak,
bihar 10:00etan: Tolosa CF-Spor-
ting Herrera.
]Usabalgo futbol zelaian, emaku-
mezkoen kadete F-11, bihar
11:45ean: Tolosa CF-Zumaiako. 
]Berazubin, gaur 17:00etan, gaz-
teen nazional mailan: Tolosa CF-
Danok Bat. 

Igeriketa
] Igerilekuan gaur goizean eta arra-
tsaldean probak. 

Saskibaloia
]Gaur eta bihar Usabal kirolde-
gian. Partidak goizean jokatuko
dira. Gaur 10:30ean hasiko dira eta
bihar 12:00etan. Guztira 6 saskiba-
loi partida jokatuko dira.



Eskualdeko udal askotako ordezkariak bildu ziren atzokoan Anoetako udaletxean egindako aurkezpenean.HITZA

Errenta aitorpena euskaraz
egiteko deia egin dute
Euskara ›› Tolosaldean
%12k bakarrik hautatzen
du euskara; ‘Egizu
deklarazioa euskaraz’ 18
udalek babestu dute.

REBEKACALVO

Tolosaldeko 18 udalek errentaren
aitorpena euskaraz egiteko deia
egin zuten atzo Anoetan eskainita-
ko prentsaurrekoan.

18 udaletatik 14 UEMAko, Uda-
lerri Euskaldunen Mankomunita-
teko, kide dira, hau da, Aduna, Ale-
gia, Altzo, Amezketa, Anoeta, Ba-
liarrain, Belauntza, Elduain,
Gaztelu, Ikaztegieta, Irura, Leabu-
ru-Txarama, Orendain eta Orexa.
Baina UEMAkoak ez diren beste
lauk ere euren atxikimendua ager-
tu dute; Tolosa, Villabona, Zizurkil
eta Ibarra.

Era berean, Galtzaundi Euskara
Taldeak eta Kontseiluak ere kan-
paina babestu dute.  

Helburuak
Egizu deklarazioa euskaraz kan-
painaren helburua «errentaren ai-
torpena euskaraz egiten dutenen
ehunekoa handitzea» dela argitu
zuen Anoetako alkateak, Periko
Peñagarikanok. Era berean, kan-
painaren helburu zehatzetik hara-
tago, sustatzaileek herritarrek era-
kunde publikoekiko harremane-
tan euskara erabiltzen ohitzea ere
bilatzen dute.  

Horiek horrela, Peñagarikanok
UEMAko herrietan jada kanpaina
honen berri ematen duten 3.800
eskuorri banatu dituztela argitu
zuen, eta bertan Tolosaldeko he-
rrietan errenta aitorpena egiten
dutenen ehunekoak agertzen dira,
nahiz eta Gaztelu ez den agertzen.

Zentzu honetan, Anoetako alkate-
ak ñabardura egin nahi izan zuen:
«Gipuzkoako Foru Aldundiak To-
losaldean errenta aitorpena euska-
raz zenbatek egiten dutenen da-
tuak ematerakoan, Gazteluko da-
turik ez zuen eman, eta horregatik
ez da eskuorrietan agertzen, baina
Gaztelu ere kanpainaren barnean
dagoela esan behar dugu».

Eskuorriak 
Kanpainaren indargune nagusia
aipatu eskuorriak izango dira. He-
rri gehienetan etxez etxe banatuko
dituzte eta guztira 9.000 bat izan-
go dira.

Eskuorrietan errenta aitorpena
egiteko lau modu daudela ere ira-
kurri daiteke, Zizurkilgo Marian
Lazkano alkateak argitu moduan:
«Internetez bidez egin daiteke,
www.gipuzkoa.net webgunera
sartuta eta bertan euskaraz egin

nahi duzula esanda; mekaniza-
tuan ere egin daiteke, lehendabizi
hitzordua eskatu behar da eta es-
kaera egitean euskaraz egin nahi
dela esan; Aldundiak etxera bidal-
tzen duen autolikidazio proposa-
mena berresteko ere euskara era-
bili daiteke; eta aitorpena gestoria
batek egiten badu ere, euskaraz
egiteko eskatu daiteke». 

Lazkanok Tolosaldean
%12,26ak euskara aukeratzen
duela esan zuen eta datozen urtee-
tan ehunekoa handitzeko beharra
nabarmendu zuen. «Norbere bel-
durrak gainditu eta euskaraz ere
egitea posible dela esan behar
dugu», argitu zuen. 

Hitza hartzen azkena Juanlu
Aranburu Kontseiluko kidea izan
zen, eskualdean «euskarari baietz
aspaldi esan» zaiola argitu zuen,
baina era berean «oraindik hu-
rrengo urratsa falta» dela nabar-
mendu zuen, hau da, «euskaraz bi-
zitzea, konpromiso hori hartzea».
«Euskarazko ahalmenak esparru
guztietan zabaldu behar ditugu»,
izan ere, oraindik ohitura handia
daukagu ‘gauza ofizialetan’ edo
‘paper kontuetan’ gaztelania era-
biltzeko, argitu zuen Aranburuk. 

Era berean, Kontseiluko kideak
kanpaina egiteko Euskadiko Ku-
txarekin eta Kutxarekin ere hitz
egiten dutela eta beraien aldekota-
suna jaso dutela nabarmendu
zuen. «Informazio euskarriak
izango dituzte kutxetan eta euren
aldetik errentaren aitorpena eus-
karaz egiteko informazioa eta gon-
bita luzatuko dute», azaldu zuen.

›› PORTZENTAJEAK

]Tolosaldea.%12,26 besterik ez
dira eskualdean errenta aitorpena
euskaraz egiten dutenak. 
]Tolosa.%10,36.
]Aduna.% 21,21.
]Alegia.%19,57.
]Altzo.%26,96.
]Amezketa.%26,50.
]Anoeta.%15,95.
]Baliarrain.%20.
]Belauntza.%18,56.
]Elduain.%21,25.
] Ibarra.%13,77.
] Ikaztegieta.%15,53.
] Irura.%11,53.
]Leaburu-Txarama.%20,72.
]Lizartza.%27,05.
]Orendain.%24,72.
]Orexa.%26,86.
]Villabona.%10,19.
]Zizurkil.%13,12.

Haur, Guraso 
eta Eskolen
arteko XI.
Topaketak
izango dira gaur  

Aisialdia›› Goizuetan izango
da jaia eta Leitzako, Aresoko
eta Goizuetako Guraso
Elkarteak antolatu du. 

ERREDAKZIOA

Leitza, Areso eta Goizuetako Gu-
raso Elkarteak, aipatu herrietako
zein Aranoko Mankomunitateko
Gizarte Zerbitzuarekin batera,
Haur, Guraso eta Eskolen Arteko
XI. Topaketak antolatu ditu gaur-
ko. 

Jai eguna Goizuetan izango da
eta egun guztiko egitaraua presta-
tu dute. Topaketen helburua lau
herrietako haurrak, gurasoak eta
irakasleak jai giroan elkartzea dela
nabarmendu dute. 

Goizuetako herria
ezagutarazteko
Era berean, aisialdi osasungarria
bultzatu nahi dutela, ikasleek eta
taldeek egindako ekintzak guraso-
ei eta herritarrei erakutsi nahi diz-
kietela eta Goizuetako herria eza-
gutzea bultzatu nahi dutela argitu
dute.

Jaiaren arduradunek esan dute-
nez, haurrak gurasoen ardurape-
an egon beharko dira eta bazkari-
rako nork bere janaria eraman be-
harko du, edaria eta kafea bertan
emango dutelarik. Adin txikikoei
alkoholik ez dietela emango ere ar-
gitu dute.  

Jaia 11:30ean hasiko da eta
18:30ak arte luzatuko da. 

›› EGITARAUA

]11:30-13:00.Tailerrak eta jola-
sak plazan.
]13:00-13:30.Leitzako eta Are-
soko dantzari txikiak eta kalejira.
Plazan hasiko dira eta eskolan 
bukatuko dute.
]13:30-15:30.Bazkaria Goizueta-
ko Eskolan. 
]15:45-16:45.Eskola desberdine-
tako umeen ekitaldiak udaletxeko
ganbaran.
]17:00-17:45.Txokolate hartzea
plazan.
]17:45-18:30.Trikitixa plazan.



«Kanpokoa ezagutzeaz
gain hemengoaren berri

ematen dute brigadistek»

Internazionalismoa››

Askapenak urtero
bezala brigadak
antolatu ditu uztailean
eta abuztuan. Izena
emateko epea hilaren
20ean, asteartean,
amaitzen da. 

E Elkarrizketa ANDER GOIKOETXEA ETA AITOR ALUSTIZA › Askapenako kideak

ASIER IMAZ

Duela 15 urte inguru, Askapenak
sustatuta, brigada internazionalis-
tak Salvadorrera eta Nikaraguara
iritsi ziren. Hasierako euskal herri-
tar haiek, «Gobernuz Kanpoko
Erakunde baten antzeko lana egi-
ten zuten: eskolak pintatu, kon-
ponketak egin... Lehen mundutik
hirugarren munduko pobreei la-
guntzera joaten ginela ematen
zuen». 

Ondoren zalantzak sortu ziren:
«Hori al da prozesu iraultzaile bat
laguntzeko bidea?». Barne haus-
narketaren ondoren, Askapenak
norabidez aldatzea erabaki zuen.
«Laguntzeko modurik onena, eu-
ren iraultzaren berri gure herrian
ematea zela ikusi genuen; eta gure
herriarena eurenean. Sustraietara
joatea erabaki genuen eta gero urte
guztian zehar lantzen jarraitzea». 

Ander Goikoetxea (Villabona,
1983) eta Aitor Alustiza (Andoain,
1984) Villabonan bizi dira. Aska-
pena erakundeko kideak dira eta
brigadisten kanpaina eskualdean
zabaltzen dabiltza. Izena emateko
epea hilaren 20ean amaitzen da. 
Nola azalduko zenukete udara
parteko ekimen hau?
Ander Goikoetxea: Askapenak
urtero brigadak antolatzen ditu
hainbat herrialdetara. Bertako
errealitatea ezagutzeko eta Euskal
Herrikoaren berri emateko. Hori
da gainetik brigaden helburua. 
Zeintzuk dira aurtengo herrialde-
ak?
Aitor Alustiza: Aurten zerbait al-
datu da. Normalean brigada gehie-
nak Hego Amerikara joan ohi dira,
baina oraingoan, Europa indar-
tzea erabaki da. Ondorioz, Argen-
tina, Uruguai, Venezuela eta Me-
xikoz gain, Italia-Grezia, Korsika
eta Eskoziara ere joango dira eus-
kal herritarrak.
A. G.: Eskozian autodeterminazio

erreferendumaren kontua dago
eta hori gertutik ezagutu nahi
dugu. Italian berriz, bertako Eus-
kal Herriko lagunekin elkartuko
gara. Lehen Mundu Gerrako az-
tertuko dugu, hemengo gerrate zi-
bilarekin batera, memoria histori-
koa ardatz hartuta. Hurrengo ur-
tean italiarrak Euskal Herrira
etorriko dira, besteak beste Ahaz-
tuakeko kideekin elkartzera. 
A. A.: Korsikara joaten direnek be-
rriz, mugimendu abertzaleen to-
paketetan hartuko dute parte.
Zeintzuk izango dira datak?
A. G.: Brigada batzuk uztailean ir-
tengo dira eta besteak abuztuan.
Izena eman nahi duenak zer egin
behar du?
A. A.: Izena emateko tolosal-
dea@askapena.orghelbidera ida-
tzi behar da. Gurekin harremane-
tan jartzen direnean, brigaden be-

rri emango diegu. Behin hori argi-
tuta prest baldin badaude, aurrera. 
Brigadetan joateko aukerarik
eduki al duzue inoiz?
A. G.: Uruguaira joan nintzen due-
la urte batzuk. Euskal Herriari bu-
ruz orokorrean asko dakien he-
rrialdea da. Batzuk komunikabi-
deen bidez jasotako informazioa
dute eta beste batzuk, ezkerreko
jendeak, asko daki gure herriari
buruz. Hori kontutan hartuta,
hara joandakoan momentuan he-
men pasatzen ari denaz hitz egiten
duzu. Bertako mugimendu sozial
eta politikoek aldiz, euren erreali-
tatea azaltzen dizute. 
Bidaietara, kontaktuak aldez au-
rretik lotuta eramaten dituzue
beraz.
A. G.: Aurreko urteetan egindako
lagunekin elkartzen gara. Gero, le-
hen esan bezala, harreman hori

urte guztian zehar landu behar
izaten da. 
A. A.: Uruguairen kasuan, 1994.
urtean hiru euskal errefuxiatu es-
traditatu nahi zituzten bertatik.
Erabaki horren aurka mobiliza-
zioak antolatu zituzten eta bi hil-
dako egon ziren. Haien omenezko
martxan ere parte hartzen dute
Euskal Herritik joandakoek.
Turismoa egiteko aukerarik iza-
ten al da?
A. G.: Brigadak ez dira aisialdi opo-
rrak. Ez da turismoa. Lan bat egite-
ra zoaz, ardura batzuk hartzen di-
tuzulako. Gero urte guztian zehar
harremanak mantendu egin behar
izaten dira.
A. A.: Askotan, bidaiarako dirua
jartzen duzunez oporretara zoa-
zela pentsatzen duzu. Baina ez da
horrela. Hasieratik uzten dira argi
gauza horiek.

Internazionalismo ezkertiarra al-
darrikatuz bidaiatzea, gero eta
zailagoa dela dirudi. Zuen kide
Walter Wendelini Venezuelan
duela gutxi gertatua, horren adi-
bide garbia da. Brigadistei ere,
antzeko zerbait gertatuko zi-
tzaien inoiz.
A. G.: Iaz Txilen egon ziren arazo-
ak. Maputxe herrira joan zen bri-
gada talde bat. Lehenik Txileko
mugetan dauden maputxeekin el-
kartu ziren, ondoren Argentinako-
ekin. Berriro Txilera itzultzeko
hegazkina hartzen ez zien utzi eta
Argentinara deportatu zituzten. 
A. A.: Txileko komunikabideetan
oihartzun handia eduki zuen isto-

rioak. Maputxeei bonbak egiten
erakustera zihoazela eta antzeko
astakeriak esan zituzten. Palesti-
nan ere bikote bati ez zioten utzi
sartzen. Israelgo aireportuan buel-
ta eman behar izan zuten. 
A. G.: Kolonbiako paramilitarre-
kin ere arazoak egon ziren duela bi
urte. Telefonoz handik alde egite-
ko eskatu zieten brigadistei, beste-
la akabatu egingo zituztela meha-
txatuz.
Nola aurkitzen da eskualdean As-
kapena?
A. G.: Tolosaldean taldea berria da.
Oraindik ez gabiltza funtziona-
mendu finko batekin, baina ekital-
di edo hitzaldi batzuk antolatzen
saiatzen gara. Gero Askapenak di-
tuen kanpaina desberdinei jarrai-
pena egiten diegu, ekimen nazio-
nalak eskualdean presentzia izan
dezan. 
Brigadistez gain, epe motzean zer
egiteko asmoa daukazue?
A. A.: 1948ko maiatzaren 15ean Is-
raelgo estatua sortu zuten, honda-
mendia bezala ezagutzen den egu-
na da hori. Gainean dugun data ho-
rretan eskualdean zerbait antolatu
nahi dugu. 

ASIER IMAZ

«Brigadak ez dira aisialdi
oporrak. Ez da turismoa.
Hasieratik hori behintzat
argi uzten da»

«Bidaia egin ondoren
harremanak urte guztian
zehar mantendu egin
behar izaten dira» 

Aisialdia
]Alegia. Txirrindulari proba anto-
latu du Langaurre txirrindulari el-
karteak. 16:30ean hasiko da eta in-
fantil eta benjamin mailakoek par-
te hartuko dute.

Deialdia
]Tolosa. Gure Txokoa elkarteak
Elkartearen Eguna ospatuko du:
goizean hildako bazkideen aldeko
meza Belateko Jesusen zerbitza-
rien elizan, ondoren luncha elkar-
tean, 18:30ean askaria, ondoren
poteoa Bonberenea txarangak
alaiturik eta 20:30ean afaria elkar-
tean.

Erakusketa
]Tolosa. Naturaldia jardunaldien
barruan, 19:30ean Aranburu Jau-
regian Nisa Goibururen Hala ere,
natura garaerakusketaren inaugu-
razioa, Joaquin Araujo naturalistak
parte hartuz.

Kirol Astea
] Irura. Kirol Astearen baitan,
17:00etatik 19:00etara cicling ma-
ratoia pilotalekuan; 17:30ean he-
rri-joku eta jolasak haur eta gazte-

AAgenda

‹‹ Goiza Arratsaldea Tenperatura Bihar
2010-04-17

Eguraldia

›› 16°›› 9°

GOIZA EURIA
ARRATS. EURIA
BEROENA 16°
HOTZENA 10°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

BERASTEGI ]
«Argazki hau Vene-
zuelako Los Llanos he-
rrialdean aterata dago.
Anakonda asko daude
inguru horretan eta
bertako jendeak 6 me-
troko bat harrapatu
zuen guri erakusteko.
Benetan ikusgarria!» .
OLATZ ETXEBERRIA

TOLOSA  ]
«Aste Santu honetan Astu-

rias aldean ibili ginen eta
bertako saltzaileek eginiko

harrerarekin harrituta geratu
ginen. Argazki hau Oviedo-

ko Fontan plazan egin ohi
den merkatuan atera ge-

nuen». IÑAKI ARANA

Munduko txoko askotan ibili dira eskualdeko bidaiariak. Olatz Venezuelara
joan da eta Iñaki, berriz, Asturias aldean izan da. 

Venezuelatik Oviedora
txoentzat xiba taldearekin; ondo-
ren futbito partida pilotalekuan
Gazteleku eta Gazte Asanblada-
ren artean.

Musika
]Tolosa. Potemkin eta Sharon
Stoner taldeen kontzertua Bonbe-
renean 22:30ean.

Omenaldia
]Tolosa. Iñaki Odriozola Mokolo
pailazoaren omenaldiko jaialdia
Leidor aretoan 12:00etan, pailazo
askok parte hartuko dute.

Zinema
]Tolosa. Millenium 3 filma Leidor
aretoan 19:30ean eta 22:30ean.

›› GUARDIAKO FARMAZIAK
] Ibarra. Iturrioz I Euskal Herria, 3.
943 67 09 15.
]Betelu. Carrillo A. Kale Nagusia,
5. 112.
] Irurtzun. Mutiloa A.  M. San
Martin, 5. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgurrak


